
1. Татар теленнән теоретик бирем. Түбәндә тәкъдим ителгән сорауга үз фикерегезне дәлилләп, җавап языгыз (15 балл). 

Лексикология фәненең тармаклары (семасиология, ономасиология,   фразеология һ.б.) турында языгыз. Татар тел гыйлемендә бу тармакларның өйрәнелү дәрәҗәсен күрсәтегез, бу өлкәдә эшләгән галимнәрне атагыз.
2. Текстны укыгыз һәм сорауларга җаваплар языгыз (15 балл).

(1) Урман, үз-үзен тыңлагандай, хәрәкәтсез һәм тып-тын. (2) Кояш чыккан вакыт. (3) Мәһабәт төз наратларның очлары җылы нурга манчылып рәхәт бер талгынлыкка бирелгәндәй шылт та итмичә тик кенә торалар... (4) Берәм-сәрәм очраган усакларның көмеш яфраклары, таң сулышыннан уянып, сөенә-сөенә уйнаган шикелле, әкрен генә җилфердәшәләр... (5) Ачык урыннарда, җиргә таба сыгыла төшеп, хәрәкәтсез ак томан ята. (6) Үлән эченнән узсаң, шунда ук итекләрнең йөзләре ялтырап чыга, һәм эзләр, яшькелт-сары тасмадай, артта сузылып кала. (Ә.Еники)
а) Тиешле урыннарга тыныш билгеләрен куеп, өченче (3) җөмләне күчереп языгыз. (5 б.)

ә) Дүртенче (4) җөмләдә кулланылган фигыльләргә морфологик анализ ясагыз (5 б.)

б) Алтынчы (6) җөмләгә тулы синтаксик анализ ясагыз һәм схемасын төзегез (5 б.).

3. Әдәбияттан теоретик бирем (10 балл).

Төрара форма буларак лиро-эпика: аны башка әдәби төрләрдән аерып торучы сыйфатлар, жанрлары, аларга хас үзенчәлекләр. Үз фикерләрегезне әсәрләрдән мисаллар аша дәлилләп языгыз.
4. Әдәби иҗатка бәйле сорауга җавап языгыз (10 балл).
Татар әдәбиятында драматургиянең формалашу һәм үсеш-үзгәреш тарихы. Г.Ильяси, Ф.Халиди, Г.Камал, Г.Исхакый, К.Тинчурин, Ш.Хөсәенов, Т.Миңнуллин, И.Юзеев һ.б. әдипләрнең әсәрләре нигезендә аңлатып языгыз.
5. Иҗади бирем – эссе. Бирелгән темаларның БЕРСЕН сайлап алып, 150 сүздән артмаган эссе языгыз (50 балл).
1. Мәңгелек ут – ялкыннардан һәйкәл –
һәлак булганнарга сугышта.

Мәңгелек ут – алар сулышы ул,

тоташылган безнең сулышка. (Рөстәм Акъегет)
2. Үлем турында уйлама,

Илең турында уйла,

Илең турында уйласаң,

Гомерең озын була. (Фатих Кәрим)
3. Шул каннар һәм яшьләр аркылы,

Ил бөек җиңүгә иреште.

Яз килде; дулкынлы, ялкынлы,

Чәчәккә төренде җир өсте. (Муса Җәлил)
4. «Сез кайсы халыктан?» – дисәләр,

Батырлар исемен атадым.

Батырлар утларга керделәр,
Тик исән булсын, дип, Ватаным... (Разил Вәлиев)
Әлеге шигырь юлларына бәйле Бөек Ватан сугышы һәм Җиңү хакында үзегезнең уйлануларыгыз, уй-фикерләрегез белән уртаклашыгыз. 
